2004KO MARTXOAREN 15EKO GOBERNU BILKURA

==========================================


Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

KULTURA ETA TURISMO

====================

Gobernuak Karlos III.a Noblearen Gurutzea eman die Done Jakue Bidearen Lagunak Elkarteari eta  Bilaketari _________________________________________________________________


Nafarroako Gobernuak erabaki du gaurko bilkuran Karlos III.a Noblearen Gurutzea ondoko erakunde hauei: Lizarrako Done Jakue Bidearen Lagunak Elkarteari eta  Agoizko Bilaketa Kultura Taldeari.


Done Jakue Bidearen Lagunak Elkartea Lizarrako talde batek sortu zuen 1962an eta gaur egun Espainiako elkarte dekanoa da arlo honetan. Lizarrako elkarte honek arrakasta handiz sustatu zuen "Done Jakue Bidea, Europako Bidea" leloa eta aitzindari izan da Done Jakue Bideak gaur egun duen garrantzi kulturalean, izan ere erreferente unibertsala baita.


Haren 42 urteko bizitzan zehar, Done Jakue Bidearen Lagunek bidea ezagutu eta sustatzeko hainbat eta hainbat ekimen bultzatu izan dute; nabarmenen artean daude, adibidez, Lizarrako Erdi Aroko Ikaskuntzen Astea, hogeita hamar edizio bete dituena, eta Antzineko Musikaren Astea, hogeita hamalau edizio egin dituena. Horrez gain, elkarte honek elkarlanean lan egin du erakunde publiko eta pribatuekin monumentuen berreskurapenean, argitalpenetan eta Lizarrara iristen diren erromesei laguntzeko.


Nafarroako Gobernuak Lizarrako elkarte honi aitortu dio haren ekarpena Done Jakuearen espiritua sustraitzeko eta Nafarroa nazioarteko mailan ezagutarazteko

Bilaketa Kultura Taldea


Bilaketa Kultura Taldea Agoitzen sortu zen 1976an bertan ekitaldi artistiko eta kulturalak sustatzeko. 28 urte hauetan, Bilaketa hainbat ekimen sustatu izan du musika, antzerki, dantza, literatura eta arte plastikoen arloetan, eta paregabeko kultura mailan kokatu du Agoitz, haren tamainako herriekin konparatuz.


Ekimen hauen artean, honako hauek nabarmendu behar dira bereziki: Francisco Yndurain Letren Saria edo Kanpoaldeetako Eskulturaren Nazioarteko Txapelketa, biok gazteei zuzenduak; "Mariano García" Musika Eskola, elkartearen liburutegia eta hemeroteka eta gazte eta zaharrendako antolatzen dituen ekitaldi berariazkoak. Aurten 28 urte beteko dituzten olerki, narratiba eta margolaritzaren nazioarteko sarietara milaka lan aurkezten dira Espainiako bazter guztietatik, Europako herrietatik baita beste kontinentetatik bidaliak. Erdietsiriko prestigio hau dela-eta, haren epai-mahaietan letren eta arteen puntako figurek parte hartzen dute.


Karlos III.a Noblearen Gurutzea emateko motibo azalpenean Nafarroako Gobernuak azpimarratzen duenez, Bilaketak izenean bertan "biltzen du gizakiaren egonezina ezagutza propioak zabaltzeko, alor berriak ezagutzeko sormen artistikoaren bidez eta komunitatearen profil kulturala hobetzeko. Izen hori daraman elkarteak kultura ekimen paregabea landu du urteetan zehar, Agoizko gizartean indarrez errotu dena, eta eredu da denondako, izan ere, Bilaketaren izena, Agoitz eta Nafarroarekin bat eginda, kultura arloan aurreratua eta irekia den gizarte baten  adierazle baita".

INGURUMEN, LURRALDEAREN ANTOLAMENDU ETA ETXEBIZITZA DEPARTAMENTUA

==============================================================

Nafarroako Lurralde-Estrategia proiektuaren informazio publikoaren epea bi hilabetez luzatu da

_________________________________________________________________


Gobernuak bi hilabetez luzatu du erabaki bidez Nafarroako Lurralde-Estrategia proiektuaren informazio publikoaren epea, bai eta Foru Erkidegoko toki entitateei, mankomunitateei edo udalerri eta kontzejuen federazioei audientzia eskaintzeko epea ere.


Epe luzapen hori kontatzen hasiko da Gobernuaren erabakia Nafarroako Aldizkari Ofizialean argitaratu eta hurrengo egunetik aitzina.


Bestalde, Gobernuak Foru Lege Proiektu bat onetsi du Lurraldearen Antolamendua eta Hirigintzari buruzko 35/2002 legea aldatzen duena bosgarren Xedapen Gehigarrizkoan. Aldaketak esaten duenez, Nafarroako Gobernuak 18 hilabeteko gehienezko epean bidaliko du Nafarroako Lurralde-Estrategia, Lurraldearen Antolamendu eta Hirigintzari buruzko legeak indarra hartzen duenetik kontatzen hasita.

TOKI ADMINISTRAZIO DEPARTAMENTUA

==================================

Azkona eta Zabal Kontzejuetako Batzorde Kudeatzaileetako kideak izendaturik

_________________________________________________________________


Alberto Catalán Higueras Toki Administrazioko kontseilariak proposatuta, Gobernuak erabaki du gaurko bilkuran Azkona eta Zabal (Deierri) Kontzejuetako Batzorde Kudeatzaileetako kideak izendatzea.


Horrela bada, Nafarroako Gobernuak ondoko kide hauek izendatu ditu Azkona Kontzejuko Batzorde Kudeatzailean: Demetria Alicia Pagola Garcia, Felix Arraiza Izu, Miguel de Ulibarri del Portillo, Roberto Sanchez Iñigo eta Angel Nuñez Lopez.


Halaber, Zabal Kontzejuko Batzorde Kudeatzaileak ondoko kide hauek izendatu dira: Gabino Oricain Cia, Alfredo Gorricho Gambra, Maria Dolores Oricain Lopez de Dicastillo, Javier Gainza Berzal eta Regino Berrena Garcia.

NEKAZARITZA, ABELTZAINTZA ETA ELIKADURA DEPARTAMENTUA

=======================================================

Departamentuaren egitura organikoa aldatu da

_________________________________________________________________


Nafarroako Gobernuak Foru Dekretu bat onetsi du zenbait aldaketa egiten dituena Nekazaritza, Abeltzaintza eta Elikadura Departamentuaren egitura organikoan.


Horrela bada, Idazkaritza Teknikoa kontseilariari zuzenekin atxikituta geldituko da. Haren menpe egonen da Kudeaketa Administratiboaren Atala, izan ere, Arau-Egintza eta Koordinazio Juridikoaren Atala kendu baita.


Horrez gain, beste zerbitzu bat sortu da Nekazaritza eta Abeltzaintza Zuzendaritza Nagusian, orain arte Idazkaritza Teknikoak zituen Atalak biltzen dituena: Kudeaketa Ekonomikoa, Informazioaren Kudeaketa eta Nekazaritzako Baliabideen Ebaluaketa.

IZENDAPENAK

============

Herrilan, Garraio eta Komunikazio Departamentua

· Jesus Maria Usechi Santamaria, Kontzesioko Obren Ataleko buru. 

· Cristina Presamanes Zatarain, Proiektuen Ataleko burua.

Ekonomia eta Ogasun Departamentua

· Javier Calahorra Villanueva, Foru Epaitegi Ekonomiko eta Administratiboko batzarkidea.

